
Band VI., Nr. 1853, Seite 247-248
Graf Friederich von Zollern schenkt auf Bitte seines Lehensmannes, des
Herbord von „Nohmutwiler“, einen von demselben ihm aufgesagten Hof zu

Dettingen an das Kloster Bebenhausen.

Ohne Ortsangabe, 1266.
In nomine sancte et individue trinitatis. Amen. F., dei gratia comes de Zolre,
universis Christi fidelibus presentem paginam inspecturis perpetuam salu-
tem in auctore salutis. Quia presentes etatis homines ad malum calumpnie
proniores ea gesta sepe conantur infringere, que feliciter ordinata deberent
firmiter permanere, opus est, ut vox testium et litterarum auttoritas interce-
dat. Noverint igitur universi presentem litteram inspecturi, quod Herbordus
de Nohmůtwiler1 curiam suam in Tettingen sitam, quam ipse a nobis ali-
quanto tempore iure detinuit feodali, ad manum nostram resignans petivit
humiliter et instanter, quatinus nos eandem curiam ecclesie in Bebinhusen et
ibidem conventui divine mercedis intuitu conferremus. Nos igitur tam ipsi-
us Her. quam venerabilis E. tunc abbatis eiusdem ecclesie precibus inclinati
duximus annuendum, ita quod mox devotione ducti consimili, divine retribu-
cionis intuitu et gloriose virginis Marie reverencia speciali atque in animarum
parentum nostrorum remedium dictam curiam ecclesie donavimus memorate
tale caucione preambula, quod ipsa curia iam dicto cederet debet conventui
soluta et libera nec ab aliquo vexacionis gravamine perturbanda, sed quiete
continua et iure perpetuo possidenda. In huius rei testimonium presentem
cedulam cum annutacione testium conscriptam et nostri sigilli munimine ro-
boratam prefato conventui duximus porrigendam.
Acta sunt hec anno domini Mo CCo LXo VIo. Testes autem, qui huic donacio-
ni astiterant, hii fuerunt: H. miles de Schasispurg et R. filius eius, Wernherus
miles de Tottirnhusen et E. filius ipsius, Richerus liber de Wertestin, Burck-
hardus de Bolle, Marqwardus scolaris de Hae chingen, frater Diemo monachus
de Bebenhusen et alii quam plures.
Datum in Schalczburg, anno domini per numerum prenota[to].

—

Aus einem Kopialbuch des Klosters Zwiefalten auf Pergament aus dem 15. Jahr-
hundert, fol. 70 b.

1Hammetweil, Neckartenzlingen, ES; vgl. Das Land Baden-Württemberg. Amtliche Be-
schreibung nach Kreisen und Gemeinden, hrsg. Von der Staatlichen Archivverwaltung
/ Landesarchivdirektion Baden-Württemberg, 8 Bde., Stuttgart 1974-1983, Bd. 3, S.
207.

